
NORMA 1JODKORLIGI JARAYONIDA FUQAROLAR ISHTIROKI TASNIFI

For citation: Boymurodov Batir Panji oglu. CLASSIFICATION OF CITIZEN PARTICIPATION
IN THE NORM MAKING PROCESS. Journal of Law Research. 2025, 10 vol., issue 2/3, pp. 5-12

d http://dx.doi.org/10.5281/zenod0.14950431

ANNOTATSIYA
Magqolada norma ijodkorligi jarayonida fuqarolar ishtirokining asosiy shakllari bir necha mezonlarga
asosan tasniflangan. Jumladan, umTupok »THII MIaKIapura Kypa; CyOBEKTIapura Kypa norma
ijdokorligi jarayonida figarolar ishtirokining shakllari turlarga ajratilgan holda muhokama qilingan.
Tasniflash metodi yordamida muhokama qilinishi natijasida norma ijodkorligi jarayonida fuqarolar
ishtiroki o‘zining turli jihatlarini namoyon etadi. Bu esa normativ-huquqiy hujjatlar loyihalarini
tayyorlash va gabul qilish jarayoniga fuqarolarni jalb qilish masalasining nazariy-huquqiy asoslarini
ishlab chigishda muhim ahamiyat kasb etadi.
Kalit so‘zlar: Qonunchilik hujjatlari, normativ-huquqiy hujjat, norma ijodkorligi, qonun loyihasi,
fuqarolar ishtiroki, huquq ijodkorligi, fuqarolar ishtiroki shakllari.

Boiimyponos barup Ilanxu yrim,

Crapumii npenogaBatens TallkeHTCKOro
rOCYAapCTBEHHOI'O FOPUIMUECKOTO YHUBEPCUTETA
E-mail: Boymurodovb@mail.ru

KIIACCUOPUKAIIUA YHACTUSA I'PAYKIAH B ITPONECCE HOPMOTBOPYECTBA

AHHOTAIIUA
B crarbe kiaccupuuIMpoBaHbl OCHOBHBIE (POPMBI YYACTHS TpaXkAaH B HOPMOTBOPUECKOM IPOIIECCE IO
HECKOJIbKMM KpuTepusiM. B wacTHocTH, 1o hopmam yuactusi; PaccMoTpeHs! popMbl yuacTHs TpaxkiaH B
npoliecce HOPMOTBOPUECTBA 110 UX CyOBEKTaM, pasJiesieHHble Ha TUMbL. B pesynbrare oOcyKaeHHs
UCTIONIb30BaHUEM METOJa KIacCH(MKALMK PACKPhIBAIOTCS PA3IMYHBIE ACHEKThl y4acTHs I'paKJaH B
HOPMOTBOPYECKOM TpoIiecce. DTO MMeeT OOJbIIOe 3HaYeHHE Ul pa3pabOTKH TEOPETHKO-IPABOBBIX
OCHOB IIPUBJIEYEHUS IPaXIaH K IIPOLIECCY MOATOTOBKU U IPUHSTUS POEKTOB HOPMATUBHBIX MPABOBBIX
aKTOB.
KiroueBbie ci1oBa: 3aKOHONATEIbHBIE AKThl, HOPMAaTHBHBIM IIPaBOBOM akT, HOPMOTBOPYECTBO,
3aKOHOIPOEKT, Y4aCTHe IPak/iaH, 3aKOHOTBOPYECTBO, ()OPMBI YHACTHSI TPayK/IaH.

Boymurodov Batir Panji oglu,
Senior lecturer at Tashkent State University of Law
E-mail: Boymurodovb@mail.ru

CLASSIFICATION OF CITIZEN PARTICIPATION IN THE NORM MAKING PROCESS

ANNOTATION
The article classifies the main forms of citizen participation in the process of norm-making based on
several criteria. In particular, according to the forms of participation; according to the subjects, the forms
of citizen participation in the process of norm-making are discussed, divided into types. As a result of the
discussion using the classification method, citizen participation in the process of norm-making manifests
its various aspects. This is of great importance in developing the theoretical and legal foundations of the
issue of involving citizens in the process of preparing and adopting draft normative legal acts.
Keywords: Legislative acts, normative-legal act, norm-making, draft law, citizen participation, law-
making, forms of citizen participation.

Fuqgarolarning norma ijodkorligi jarayonidagi ishtirokini tahlil qilish, uning nazariy-huquqiy
asoslarini yanada takomillashtirish, sohaga samarali mexanizmlarni joriy etishda fuqarolarning
norma ijodkorligida ishtirokini bir necha mezonlarga ko‘ra tasniflash masalaning turli jihatlarini
ko‘rish va to‘g‘ri baholash imkonini beradi. Zero, o‘rganilayotgan ob’ektlarni umumlashtirmasdan
va muayyan tizimga solmasdan, ularni ma’lum belgilarga ko‘ra saralamasdan turib, biron bir ilmiy
sohada, fanlararo ilmiy tadqiqotlarni olib borish mumkin emas[1]. Karl Prison to‘g‘ri ta’kidlaganidek,
har qanday turdagi faktlarni tasniflaydigan, ular orasidagi o‘zaro ta’sirni ko‘rgan va ularning ketma-
ketligini tasvirlaydigan kishi ilmiy uslubni qo‘llaydi va fan odami hisoblanadi[2]. Shuningdek,
tasniflash hodisalarning dialektik tabiatini aniqlash xususiyatiga egaligi[3] hamda ilmiy tadqiqot
faoliyati bilan birga davlat boshqaruvi va biznes sohalarida qaror gabul qilish jarayonida ham
foydalanilishi bilan ahamiyatga ega[4].

Norma ijodkorligi jarayonida fuqarolar ishtiroki doirasidagi munosabatlar o‘ziga xos va
murakkab xususiyatga egaligi, mazkur munosabatlarda fuqarolar ishtiroki turlicha ko‘rinish va
shakllarda amalga oshishi sababli tasniflash metodi asosida muayyan xulosalar chiqarish maqsadga
muvofiq. Fuqarolarning normativ-huquqiy hujjatlar loyihalarini tayyorlash va qabul qilish
jarayonidagi ishtirokini quyidagi mezonlarga ko‘ra turlicha tasniflash mumkin:

ishtirok etish shakllariga ko‘ra;

subyektlariga ko‘ra;

bosgqichlariga ko‘ra.

Fugarolarning norma ijodkorligi jarayonidagi ishtirokining yuqoridagi tasnifi nisbiy, albatta.
Norma ijodkorligi jarayonida tasniflashning ahamiyatini o‘rgangan olimlardan V.Bagdasarov:
tasniflashda muammo eng samarali ilmiy mezonni tanlashda emas, balki tasniflashning ob’ektivligi,
asoslanganligi va tizimliligi hisoblanadi deb ta’kidlaydi[5].

Norma ijodkorligi o‘z xarakteriga ko‘ra murakkab va keng qamrovli jarayon bo‘lganligi
sababli fuqarolar mazkur jarayonda muayyan shaklda ishtirok etishlari mumkin bo‘ladi. Xususan,
Axborot olish shaklida fuqarolar nafaqat tayyorlanayotgan yoki ishlab chiqilishi rejalashtirilgan
normativ-huquqiy hujjat loyihalari bo‘yicha, balki norma ijodkorligi faoliyati bo‘yicha ham zarur va
bazaviy ma’lumotlarga ega bo‘lishi kerak. Zero, demokratik davlatlarda davlat hokimiyatining
manbai sifatida xalq nazarda tutiladi. Bu esa o‘z-0°‘zidan davlat hokimiyatini amalga oshirishga oid
zarur axborotlar bilan xalqni tanishtirib borish majburiyatini keltirib chiqaradi[6]. Mazkur shakldagi
ishtirok orqali olingan ma’lumotlar va u orqali shakllangan huquqiy bilimlar fugarolarga boshqa
shakllar orqali norma ijodkorligi jarayonida samarali ishtirok etishlariga xizmat qiladi.

Albatta, fuqarolar norma ijodkorligiga oid kerakli axborotlarni turli manbalardan olishlari
mumkin. Jumladan, normativ-huquqiy hujjat qabul qilishga vakolatli davlat organlari yig‘ilishlarida
ishtirok etish orqali. Fuqarolarning mazkur shaklda o‘zlari uchun kerakli axborotlarni olish tartibi
“Axborotdan foydalanuvchilarning davlat hokimiyati va boshqaruvi organlarining ochiq hay’at

majlislarida hozir bo‘lishi tartibi to‘g‘risidagi namunaviy nizom” bilan belgilanadi[11]. Biroq ayrim
olimlar haqli ta’kidlaganidek, fugarolarga norma ijodkorligi jarayoni va bosqichlari haqida tizimli va
to‘liqg ma’lumotlar beradigan elektron platformalar haligacha mavjud emas[12].

Shuningdek, fuqarolar normativ-huquqiy hujjatlar loyihalarining muhokamasini ham
to‘g‘ridan-to‘g‘ri kuzatib borish huquqiga ega bo‘lmoqda[13]. Norma ijodkorligi faoliyatini
takomillashtirish konsepsiyasida qonun loyihalari matnlarini va ularga doir tahliliy materiallarni har
bir o‘qishdan keyin parlamentning veb-resurslarida tezkor e’lon qilib borish, real vaqt rejimida
takliflar hamda mulohazalarni yo‘llash imkoniyatini joriy etgan holda mazkur jarayonlarni ommaviy
axborot vositalari, shuningdek, parlamentning veb-resurslarida onlayn translyatsiya qilish kabi
konseptual qarashlar ilgari surilgan edi[ 14]. Biroq dastlabki amaliyotlarda texnik nosozliklar tufayli
majlislarning onlayn translyatsiya qilinmaganligi haqli ravishda jamoatchilikning keng e’tirozlariga
sabab bo‘ldi.

Yugqoridagi kabi muammolarning yechimi sifatida Luiziana shtati parlamentida joriy etilgan
amaliyotni milliy tajribamizga joriy etish magsadga muvofiq. Ya’ni Luiziana shtati parlamentida
qgonun loyihalarining muhokamasi to‘g‘ridan-to‘g‘ri keng jamoatchilikka translyatsiya qilinishi bilan
birga muhokama bayonnomalari ham yuritiladi va mazkur bayonnomalar parlament saytiga
joylashtirib boriladi[ 15].

Qolaversa, normativ-huquqiy hujjat qabul qilish vakolatiga ega sub’ektlar rasmiy veb-saytida
huquqiy ahamiyatga ega bo‘lgan axborotlar doim ham yangilab borilmasligini kuzatish mumkin.

Qonunchilik tashabbusi. Ushbu shakl fuqarolarning norma ijodkorligi jarayonidagi
ishtirokining eng muhim va ahamiyatli shakllaridan biri hisoblanadi. Fuqarolarning qonunchilik
tashabbusi sub’ekti sifatida jarayondagi ishtiroki inson huqugqlarining kafolatlaridan biri sifatida
qaraladi. Qonunchilik tashabbusi huquqini amalga oshirishda fuqarolar qonun loyihasini tayyorlab,
o‘z vakillari orqali qabul qilish uchun parlamentga taqdim etadi. Xorijiy tajribada fuqarolarning
qonunchilik tashabbusi jarayonidagi ishtirokini turli xil ko‘rinishlarini uchratish mumkin. Asosiy farq
qonunchilik tashabbusini amalga oshirish uchun qo‘yiladigan talablarda ko‘rinadi[7].

Shu bilan birga, fugarolarning qonunchilikka oid takliflarini davlat organlariga gilinadigan
odatdagi murojaatlardan farqlash kerakligi ta’kidlanadi[16]. Ya’ni qonunchilikka oid takliflar
shunchaki javob berilishi shart bo‘lgan murojaat emas, balki qonunchilik darajasida ko‘rib chiqilishi
lozim bo‘lgan hodisa sifatida baholanishi shart.

“Men qonun chiqarish huquqi barcha fuqarolarga tegishli bo‘lgan mamlakatni topishga
harakat qilgan bo‘lardim, chunki qanday sharoitlarda bir jamiyatda birga yashashlari to‘g‘ri kelishini
fuqarolarning o‘zidan yaxshiroq kim ham bilishi mumkin?”, “Qonunlarga bo‘ysunadigan odamlar
ularning yaratuvchisi bo‘lishi kerak...” fikrlari qariyb uch yuz yil avval J.J.Russo tomonidan ilgari
surilgan davlat va fuqarolar o‘rtasidagi ijtimoiy shartnoma nazariyasida qayd etilgan edi[17].
Bugungi kunda ham bozor iqtisodiyoti qonuniyatlari asosiga qurilgan, tomonlarning teng
huqugqliligiga tayanuvchi ko‘plab ijtimoiy munosabatlar o‘z samarasini ko‘rsatib kelmoqda.

Shu jihatdan, norma ijodkorligi jarayoniga ham mazkur qonuniyatning ijobiy jihatlarini tadbiq
etishga harakat qilinmoqda. Shuday harakatlardan biri norma ijodkorligi jarayoniga fuqarolarni
fuqarolik-huquqiy munosabatlar asosida jalb qilishdir. Bunda, normativ-huquqiy hujjat qabul qilishga
vakolatli davlat organlari fuqarolar bilan shartnoma tuzish yo‘li bilan, shuningdek eng yaxshi
normativ-huquqiy hujjat loyihasi uchun tanlovlar o‘tkazish orqali hamkorlik aloqalarini o‘rnatishlari
mumkin[ 18].

Fuqgarolik qonunchiligiga ko‘ra davlat organlari fuqarolik-huquqiy munosabatlari sohasida
Konstitutsiyada nazarda tutilgan ommaviy hokimiyat vakolatlaridan, daxlsizlikdan voz kechishi
to‘g‘risidagi oliy me’yor o‘z ifodasini topgan. Davlat, shunday munosabatlarning boshqa
ishtirokchilari — fuqarolar va yuridik shaxslar bilan teng maqomga qo‘yiladi[19].

Huquqiy munosabatlar ishtirokchisi shaklida fugarolar vakolatli davlat organlari bilan
o‘zaro teng aloqaga kirishadi. Bunda fuqarolik shartnomalari asosida yoki ommaviy tanlovlar
ko‘rinishida fugarolar normativ-huquqiy hujjat loyihasini tayyorlashlari va normativ-huquqiy hujjat
loyihasini qabul qilishga vakolatli davlat organiga taqdim etishlari mumkin bo‘ladi.

Fuqgarolik qonunchiligiga ko‘ra davlat organlari fuqarolik-huquqiy munosabatlari sohasida
Konstitutsiyada nazarda tutilgan ommaviy hokimiyat vakolatlaridan, daxlsizlikdan voz kechishi
to‘g‘risidagi oliy me’yor o‘z ifodasini topgan. Davlat, shunday munosabatlarning boshqa
ishtirokchilari — fuqarolar va yuridik shaxslar bilan teng maqomga qo‘yiladi[20].

Norma ijodkorligi ijodiy jarayon ekanligi sababli muayyan normativ-huquqiy hujjat loyihasi
intellektual faoliyat natijasi sifatida intellektual mulk ob’ektlari jumlasiga kiradi. Shu o‘rinda
ta’kidlash joizki, norma ijodkorligi jarayonidagi mazkur amaliyotni samarali yo‘lga qo‘yishda aniq
huquqiy mexanizmlar joriy etilishi zarur. Bu esa normativ-huquqiy hujjatlar loyihalarini buyurtma
asosida tayyorlab beruvchi konsalting firmalari, yosh norma ijodkorlari jamiyatlarini tashkil etish va
faoliyatini yo‘lga qo‘yish imkonini vujudga keltiradi.

Umumxalq muhokamasida ishtirok etish shaklida fuqarolar qonunlar loyihalari yuzasidan
o‘z fikr va takliflarini bildiradi. Ushbu shaklning o‘ziga xos xususiyati sifatida umumxalq
muhokamasi normativ-huquqiy hujjatning faqat qonun turi loyihasi bo‘yicha o‘tkazilishini ta’kidlash
o‘rinli.

Fugarolarning norma ijodkorligi jarayonida ishtirokining umumxalq muhokamasi shaklining
o‘ziga xos xususiyati shundaki, bunda fuqarolar faqat qonun loyihalari bo‘yicha muhokamalarda
ishtirok etishlari mumkin. Zero, qonungina, ideal holda, xalgning irodasi va manfaatlarini to‘liq
ifodalaydi[21]. Shuningdek, umumxalq muhokamasi ishtirokchilari doirasi ham aniqlangan bo‘lib,
fagat fuqarolar, davlat organlari, fuqarolarning o‘zini o‘zi boshqarish organlari, korxonalar,
muassasalar, tashkilotlar, siyosiy partiyalar va boshqa jamoat birlashmalari qonun loyihalarining
umumxalq muhokamasi ishtirokchilari bo‘lishlari mumkin. Chet el davlatlari va xalqaro
tashkilotlarning  ekspertlari  O‘zbekiston Respublikasi qonun loyihalarining umumxalq
muhokamasiga ushbu Qonunga muvofiq jalb etilishlari mumkin[22]. Amaldagi qonunchilikda
boshqa turdagi normativ-huquqiy hujjatlar loyihalari yuzasidan umumxalq muhokamasi o‘tkazilishi
belgilanmagan.

Manfaatdor shaxslar, fuqarolik jamiyati institutlari va fuqarolar bilan mazmunli
muloqotlarsiz, shoshilinch tarzda qabul gilingan qonun hujjatlari samarasiz, to‘liq shakllanmagan va
bir-biriga zid, shuningdek inson huquqlari va erkinliklariga qarshi normalardan iborat bo‘lishi
mumkin. Natijada ularga o‘zgartirish va qo‘shimchalar kiritish va hatto bekor qilishga to‘g‘ri
keladi[23].

Bu kabi muammolarning oldini olishda qonun ijodkori o°‘z faoliyatida umumxalq
muhokamasidan foydalanadi. Umumxalq muhokamasi tartibga solinayotgan huquqiy muammolarni
chuqurroq tushunishga yordam beradi. Fuqarolarning normativ-huquqiy hujjatlar loyihalarini
tayyorlash va qabul qilish jarayonida umumxalq muhokamasi orqali ishtirok etishi eng keng tarqalgan
shakllardan biri ekanligi ham bejizga emas. Qonun ijodkorligi jarayonida umumxalq
muhokamasining o‘tkazilishi parlament faoliyatining ochiqligi va oshkoraligini oshiradi va
pirovardida parlamentga bo‘lgan xalqning ishonchini yanada ortishiga olib keladi.

Bugungi kunda fuqarolarning norma ijodkorligi jarayonidagi ishtirokining eng faol shakli
sifatida jamoatchilik muhokamasini ko‘rsatish mumkin. Normativ-huquqiy hujjatlar loyihalari
muhokamasi portali — Regulation.gov.uz orqali fuqarolar turli normativ-huquqiy hujjatlar loyihalari
bo‘yicha oz takliflarini bildirishlari mumkin.

Norma ijodkorligi faoliyatida tub o‘zgarishlar yasagan “Norma ijodkorligi faoliyatini
takomillashtirish konsepsiyasi’da fuqarolar, fuqarolik jamiyati institutlari, ommaviy axborot
vositalari, tadbirkorlik sub’ektlari va ilm-fan vakillarini jalb etish ishlarini samarali tashkil etish orqali
norma ijodkorligi jarayoniga jamoatchilik muhokamalarining ta’sir darajasini oshirish vazifasi joy
olgan edi. Shu jihatdan, fuqarolar norma ijodkorligi jarayonida jamoatchilik muhokamasi shaklida
ham ishtirok etmoqda. Norma ijodkorligi sohasida amalga oshirilgan so‘ngi islohotlar natijasida eng
muhim normativ-huquqiy hujjat loyihalari bo‘yicha jamoatchilik muhokamasi o‘tkazilishi yo‘lga
qo‘yildi[24].

Jamoatchilik muhokamasi ham umumxalq muhokamasi shakliga o‘xshasada bir qator farqli
jihatlarga ega. Jumladan:

Umumxalq muhokamasi normativ-huquqiy hujjatning faqat qonun turi bo‘yicha o‘tkaziladi.
Jamoatchilik muhokamasi esa barcha turdagi normativ-huquqiy hujjatlar doirasida olib boriladi[25].

Umumxalq muhokamalarini o‘tkazish tartibi alohida Qonun bilan tartibga solinadi.
Jamoatchilik muhokamasining o‘tkazilishi tartibi yagona hujjat holiga keltirilmagan.

Umumxalq muhokamasi jamiyat va davlat hayotining eng muhim masalalariga daxldor qonun
loyihalari bo‘yicha o‘tkazilsa, jamoatchilik muhokamasi barcha turdagi normativ-huquqiy
hujjatlarning eng muhimlari yuzasidan olib boriladi.

Qonun loyihasi umumxalq muhokamasiga uni qabul qilish vakolatiga ega sub’ekt tomonidan
qo‘yilsa, normativ-huquqiy hujjat loyihasi jamoatchilik muhokamasiga loyihani ishlab chiqqan ishchi
guruh tomonidan qo‘yiladi.

Jamoatchilik muhokamasi nafaqat normativ-huquqiy hujjat loyihasi bo‘yicha, balki normativ-
huquqiy hujjatlar loyihalarini tayyorlash rejasi, tegishli hisobotlar bo‘yicha ham o*tkazilishi mumkin.

Bugungi kunda normativ-huquqiy hujjatlar loyihalari bo‘yicha jamoatchilik muhokamasi
“Regulation.gov.uz” — normativ-huquqiy hujjatlar loyihalari muhokamasi portali orqali olib
borilmoqda. Ta’kidlash joizki, hozirda jamoatchilik muhokamasi loyihalar bo‘yicha takliflar va
mulohazalar bildirish bilan cheklanmoqda. Vaholanki, ushbu shaklda fuqarolar yanada kengroq
doirada ishtirok etishlari mumkin. Jumladan, Finlyandiya tajribasida jamoatchilik muhokamasi ikki
bosqich: normativ-huquqiy hujjatlar loyihalari hamda amaldagi qonunchilik bilan bog‘liq
muammolarni aniqlash va ular yuzasidan oqilona yechimlarni topishdan iborat[26]. Fikrimizcha,
makur ilg‘or xorij tajribasini milliy amaliyotga joriy etgan holda amaldagi normativ-huquqiy hujjatlar
bo‘yicha ham jamoatchilik muhokamalari o‘tkazilishi magsadga muvofiq.

Jamoatchilik nazorati shaklida fuqarolar gabul qabul qilinayotgan normativ-huquqiy
hujjatlarda jamoatchilik manfaatlarini, jamoatchilik fikrini hisobga olinish holatlarini o‘rganishlari
mumkin. Ushbu orqali fuqarolar mavjud muammolardan kelib chiqqan holda qonunchilikni
takomillashtirish yuzasidan takliflar ishlab chiqishlari mumkin.

So‘nggi yillarda davlat hokimiyati va boshqaruvining samarali faoliyat ko‘rsatishining zarur
sharti sifatida jamoatchilik nazorati tobora rivojlanib bormoqda. Jamoatchilik nazorati yurtimizda
uzoq tarix ildizlarga ega. Bu institut bizda qadim-qadimdan ogsoqollar Kengashi ko‘rinishida
namoyon bo‘lib kelgan. Bu Kengashlar mahallalardagi obodonlashtirish, aholi muammolarini hal
etish, o‘zini-0‘zi himoya qilish, hamisha ogoh va hushyor bo‘lish, farzandlar tarbiyasiga loqayd
qaramaslik va boshqa jamoat ishlari bilan shug‘ullanadigan jamoatchilik tuzilmasi hisoblangan[27].

Jamoatchilik nazorati turli sohalar, xususan, nazorat, profilaktika, tashkiliy va norma
jjodkorligi doirasida o‘tkazilishi mumkin[28]. Shu sababli norma ijodkorligi jarayonida fuqarolar
jamoatchilik nazorati shaklida ham ishtirok etishlari mumkinligi qonun bilan belgilanadi.
“Jamoatchilik nazorati to‘g‘risida”gi O‘zbekiston Respublikasining Qonuniga ko‘ra qabul
qilinayotgan normativ-huquqiy hujjatlarda jamoatchilik manfaatlarini, jamoatchilik fikrini hisobga
olish jamoatchilik nazorati ob’ektlaridan biri hisoblanadi.

Davlat va jamiyat hayotidagi eng muhim masalalarni qabul qilishga vakolatli sub’ekt sifatida
fuqarolar referendum shaklida norma ijodkorligi faoliyatini bevosita amalga oshirishlari mumkin.

Fuqgarolarning norma ijodkorligi jarayonidagi ishtirokini sub’ektlariga ko‘ra individual, guruh
va jamoa kabi uchta turga ajratish mumkin[8].

Individual (alohida shaxs) turda fuqgarolar norma ijodkorligi jarayonida yakka holda ishtirok
etadilar. Jumladan, axborot olish, huquqiy munosabatlar ishtirokchisi shaklida fuqarolar ishtirokini
shular jumlasiga kiritish mumkin. Axborot olish, huquqiy munosabatlar ishtirokchisi, jamoatchilik
nazorati shakllarida fuqarolar guruh ko‘rinishida ishtirok etishlari mumkin. Qonunchilik tashabbusi,
umumxalq muhokamasi, jamoatchilik muhokamasi va referendum shakllari jamoa turzida amalga
oshirilishini ko‘rishimiz mumkin.

Yugqoridagilar bilan birga, fuqarolarning norma ijodkorligi jarayonida ishtirokini amalga
oshirish ko‘rinishiga ko‘ra og‘zaki, yozma va elektron turlarga ajratish mumkin. Ma’lumki, fugarolar
davlat organlariga og‘zaki, yozma va elektron shakllarda murojaat etishlari mumkin. Mazkur qoidani
norma ijodkorligi jarayonida ishtirok etishga nisbatan ham qo‘llash mumkin. Ishtirok etish
shakllarining o°ziga xos xususiyatlariga ko‘ra aynan bir shaklni fuqarolar og‘zaki, yozma yoki

elektron tarzda amalga oshirishlari mumkin bo‘lsa, ayrimlari esa fagat muayyan bir tarzda amalga
oshiriladi. Xususan, axborot olish va jamoatchilik nazorati kabi shakllar yozma va elektron tarzda
bo‘lish bilan birga, og‘zaki tarzda ham amalga oshiriladi. Qonunchilik tashabbusi va huquqiy
munosabatlar ishtirokchisi shakllari fagat yozma tarzda amalga oshirilishi mumkin.

Fugarolarning norma ijodkorligi jarayonida elektron ishtirok etishi axborot kommunikatsiya
texnologiyalari orqali normativ-huquqiy hujjatlar loyihalarini tayyorlashda ishtirok etish yoki uning
qabul qilinishiga ta’sir ko‘rsatish tushuniladi. Internetning o‘zi bugungi kunda tajribasiz
ishtirokchilarga ham kerakli ma’lumotlarni taqdim etmoqda va bu orqali qisqa davr ichida tegishli
normativ-huquqiy hujjat loyihasi yuzasidan fikr almashinuviga xizmat qilmoqda[9].

Norma ijodkorligi jarayonida fuqarolar ishtirokini uch bosqichga ajratish orqali tahlil qilish
mumkin. Birinchi bosqich. Axborotdan foydalanish — bu ishtirok etishning butun jarayoni asosida
yotgan birinchi, asosiy va muhim bosqichdir. Mazkur bosqich orqali fuqarolar norma ijodkorligi
jarayoniga kirib keladi. Axborot olish bosqichining qay darajada oqilona tashkil etilishi keyingi
bosqichlarning samarali tarzda o‘tkazishning kafolati bo‘ladi. Ikkinchi bosqich. Muhokamalar — bu
vakolatli davlat organlari fuqarolarni muayyan normativ-huquqiy hujjatlar loyihalari bo‘yicha o‘z
fikrlarini, sharhlarini, qarashlarini va fikr-mulohazalarini bildirishga taklif qiladigan ishtirok
etishning navbatdagi bosqichidir. Muhokamalar, odatda, ishtirokchilarning katta guruhi bilan tashkil
etiladi. Uchinchi bosqich. Faol ishtirok etish norma ijodkorligi jarayonining barcha bosqichlarida
(loyihani ishlab chiqish, muhokama qilish, qabul qilish, amalga oshirish) yagindan hamkorlik qilishni
anglatadi. Bu ishtirok etishning eng yuqori ko‘rinishi hisoblanib, fuqarolarning hukumat vakillari
bilan bir stolda o‘rindiglarini baham ko‘radigan holat sifatida ta’riflanishi mumkin[10].

